
				एतत् पृष्ठम् अपरिष्कृतम् अस्ति
५७८
वेदार्थसंग्रह
यथोक्तं द्रमिडभाष्ये :-
ऋणं हि वै जायते' इति श्रुतेः-इत्युपक्रम्य, यद्यप्यवदान
स्तुतिपरं वाक्यम् , तथाऽपि नासता स्तुतिरुपपद्यते ” इति ।
एतदुक्तं भवति : – सर्वे' ह्यर्थवादभागः , देवताशधनभूत
यागादेः साङ्गस्य 'आराध्यदेवतायाश्च अदृष्टरूपान् गुणान् सहस्रशो वदन्,
कर्मणि प्राशस्त्यबुद्विमुत्पादयति; तेषामसद्भावे "प्राशस्त्यबुद्धिरेव न
स्यात् इति, कर्मणि 'प्राशस्त्यबुद्धयर्थे गुणसद्भावमेव बोधयति इति ।
अविरुद्धाः' इत्युक्तम् । प्रमाणान्तरसिद्धत्वेऽपि अनुवादः स्यादिति ‘ अपूर्वाश्च ।
इत्युक्तम् ।
विध्युपयोगित्वेन अर्थवादानामपि स्वार्थे प्रामाण्ये द्रमेिडाचार्यग्रन्थमाह
यथोक्तम् इति ।
असद्धणकथनं हेि स्तुतिः ? तन् कथमसता ' स्तुत्यनुपपति ? इत्या
एतदुक्तम् इति । अयं न्यायः--न केवलम् अवदानस्तुतमात्रविषयः, अपि तु, सर्वार्थः
वादसाधारण इति च दर्शयितुम् 'एतदुक्तं भवति । इत्यारम्भ । 'अदृष्टरूपान्
गुणान्' इत्यनेन अनुवादरुपत्वं, बाधितत्वं च व्यावृत्तम्; आराध्यदेवतास्तुतिद्वारा
कर्मणः स्तुत्या च कर्मणि प्ररोचनां कुर्वन्त: अर्थवादाः, 'गुणासद्भावे तत्कृतोत्कर्षोंऽपि
नास्तीति – कर्मणि प्ररोचनां जनयितुं न शक्ताः स्युः - इत्यर्थः ।
1. द्रमिडभाष्यम्
२. अर्थवादः देवताराधन-पा.
३. आराध्यभूतदेवतायाः-या.
४. प्रशस्तबुद्धिमू-या.
५. प्रशस्तबुद्धिः-पा०
६. प्रशस्तबुद्धयर्थम्-पा०
७. अविरुद्धार्थ इत्युक्तम्-पा०
८, हिर्न दृश्यते कदित् ।
९. असतां स्तुत्यनुपपत्तिः, असतः स्तुल्य
नुपपतिः-पा
१ ०. तद्गुणासद्भावे-पा.

